
2.   Arbeidsløysa aukar i Noreg! Kva for problem skapar ho for unge 


     av begge kjønn?


 


     Det siste året har antallet arbeidslause stege frå i overkant 


av  42.000  til  over 86.000 i dag.  Dette er  det  høgaste  talet 


arbeitsledige  vi  har  hatt etter krigen,  og  det  tangerer  den 


tvilsamme   rekorden  til  Willoch-regjeringa    frå   1984.   Den 


økonomiske krisa etter børskrakket i 1987 og dei lave  oljeprisane 


har ført til nedgangstider for norsk næringsliv og norsk  økonomi. 


Den  arbeidsløysa  vi opplever no er biverknadane av  den  dårlege 


økonomien  og arbeidet til regjeringa for å betre  den.  Dessverre 


ser det ikkje ut til at utviklinga på arbeidsmarknaden vil snu seg 


med det første.


 


       Som alltid i økonomiske nedgangstider er det  dei  svakaste 


gruppene som blir hardast ramma.  Ungdom er ei gruppe som  rammast 


svært   hardt.   Ungdom   har  som  oftast   låg   ansinnitet   på 


arbeidsplassen,  eller  også har dei underordna eller  midlertidig 


arbeid.  Dei er derfor blant dei første som mister arbeidet dersom 


bedrifta  må seie opp ansette.  Dette er eit problem som  ungdomar 


alltid  har  sliti  med,  også i gode  tider.  Det  spesielle  med 


situasjonen   no  er  at  overskotet  på  arbeidskraft  gjer   det 


vanskelegare enn nokon gong å skaffe desse ungdommane nytt arbeid. 


For dei som kjem rett frå skolen er det sjølvsagt enda verre.


 


     Ungdom som ikkje får arbeide støter på mange problem, kanskje 


først og fremst økonomiske, men også sosiale og psykiske.


 


     Alle   arbeidslause  får  arbeidsløysetrygd  dei  første   40 


vekene(1)  etter at dei melder seg som arbedislause.  Etter  desse 


vekene må dei som framleis ikkje har klart å skaffe seg arbeid  gå 


over  på sosial stønad.  Arbeidsløysetrygda er ikkje meint som  ei 


erstatning  for  ei fast inntekt.  For å hindre at  ordninga  blir 


misbrukt er satsane sett temmelig lågt. Dei som mister arbeidet må 


finne  seg i ein betydelig lågare levestandard(2) enn dei er  vane 


med,  og  dei  kan  få store problem med å betale  avdrag  på  for 


eksempel studie- og boliglån.


 


     Dei  høge  boligprisane  i  tillegg  til  det  frå  før  høge 


prisnivået  i Noreg,  har gjort det vanskeleg for ungdom å  stifte 


familie  og  etablere seg.  Sjølv for ungdom som er i  arbeide  er 


dette  vanskeleg å klare reint økonomisk.  For ungdom utan  arbeid 


er det umogleg. Dei blir derfor i dei fleste høve boande heime hos 


foreldra  sine.  Dette  er  i lengda  ikkje  ei  tilfredsstillande 


løysing korkje for foreldra eller for ungdommane sjølve.


----      


1.   Talet er noe usikkert p.g.a. gamle kjelder. Det er imidlertid 


     sikkert    at    langtidsledige    må    klare    seg    utan  


     arbeidsledighetstrygd i 26 veker, etter at dei har mista han, 


     før de kan begyne å mota han på ny.


2.   Vanlegvis  får  ein dagpengar som utgjer  2%.  av  årsintekta 


     siste  kalender år,  dersom ein har forsørger ansvar får  ein 


     også eit lite forsørger tilegg.

           Ungdom som ikkje får arbeide kan også oppleve  psykiske 


problem  i form av depresjonar.  Frustrasjon over ikkje å  få  eit 


arbeide,  følelsen av at ingen har bruk for dei,  og kanskje  også 


følelsen av at dei lever på bekostning av andre,  kan gjere  livet 


vanskeleg  for mange.  Den uvissa som følgjer kan gjere  det  enda 


vanskelegare for den einskilde å skaffe seg eit arbeid og kan føre 


til at ein fungerer dårlegare sosialt.  Sosiale problem vil  igjen 


slå tilbake og berre auke uvissa. Dei psykiske og sosiale problema 


er  sjølvforsterkande,  og  dei vil kunne auke med  tida  ein  går 


arbeidsledig.


 


     Aukande  kriminalitet  er også eit problem som  kan  følge  i 


kjølvatnet av stor arbeidsløyse.  Arbeidsledige ungdomar kan komme 


inn  i kriminelle miljø,  der dei blir akseptert og kan ha  utsikt 


til  lettjente pengar.  Det blir også vanskelegare å  rehabilitere 


tidlegare  straffa kriminelle fordi dei vil oppleve at  det  ikkje 


finst ærleg arbeid for dei når dei kjem ut av fengselet.


 


     For  å minske problema m.a.  for dei unge  arbeidsledige,  og 


sjølvsagt også for å pynte på statistikken, har styresmaktene sett 


i gang arbeidsmarknadstiltak.  I dag går over 36.000 arbeidsledige 


på slike "tiltak".  Ein stor del av desse er ungdom. Gjennom desse 


tiltaka  kan ungdomane få ein eller annan midlertidig arbeid i  ei 


bedrift  som samarbeiter med arbeidskontoret.  Desse  jobbane  tar 


sikte  på  å  auke yrkeserfaring til  dei  arbeidsledige,  og  dei 


finansierast  av arbeidskontoret.  Andre tiltak er  etterutadnning 


med  sikte  på  å auke den  enkeltes  kompetansenivå,  og  kurs  i 


arbeidsøking,  eller kombinasjonar av desse. Dei som er med mottar 


dagpengar mens dei går der.


       Eit annat effektivt tiltak for å minske arbeidsløysa  blant 


ungdom er å skaffe til veie fleire skoleplassar i den vidaregåande 


skolen. Slik det er i dag er det fleire plassar i ungdomskolen enn 


i  den  vidaregåande.  Derfor  blir ein del ungdom  tvinga  ut  på 


arbeidsmarknaden,  der  dei  mest  sannsynleg  vil  ende  opp  som 


arbeidslause.


      Den aukande arbeidsløysa har ført til store problem for  dei 


unge som er ramma.  Mye har blitt gjort for å minske dei  negative 


effektene,  men  det  einaste som verkelig vil  hjelpe,  er  betre 


balanse på arbeidsmarknaden,  med flere arbeidsplassar,  også  for 


ungdom.

